
Гаровга қўйилаётган ер усти транспорт воситаларини
Такафул суғурта килиш бўйича Шартномаси LV-1-uz-TAK № ________________
 _______________ шаҳри
                                                                              «____»_____________20__ йил.
Умумий суғурта тармоғида суғурта фаолиятини амалга ошириши учун 2022 йил "25" февралда берилган СФ № 00052-сонли  Ўзбекистон Республикаси Молия Вазирлигининг Лицензиясига ва Уставига биноан «TEMIRYO’L-SUG’URTA» Акциядорлик жамияти суғурта компаниясининг номидан Низом ва 20__ йил «___» ________ № _______ - сонли Бош Ишончнома асосида ҳаракат қилувчи ________________ вилоят филиали директори __________________ (кейинги ўринларда "Такафул оператори" деб аталади), _______________________ номидан ҳаракат қилувчи _____________ (кейинги ўринларда Иштирокчи деб аталади), ва Устав асосида ҳаракат қилувчи___________________ раҳбари ________________, (кейинги ўринларда Наф олувчи деб аталади), __________________ (кейинги ўринларда «Гаровга қуювчи» деб аталади), кейинги ўринларда суғурта шартномаси бўйича Томонлар деб ҳам аталади, ушбу Шартномани куйидагича туздилар:
1. УМУМИЙ  ШАРТЛАР

1.1. Такафул суғуртаси (бундан буён матнда суғурта деб юритилади) Такафул операторининг Такафул дарчаси фаолияти тўғрисидаги сиёсатига мувофиқ амалдаги Қонунчилик доирасида амалга ошириладиган фаолият йўналишларидан биридир. Ушбу шартноманинг ҳар бир томони исталган вақтда Такафул операторининг расмий веб-сайтида жойлаштирилган Такафул дарчаси фаолияти тўғрисидаги сиёсати билан танишиш ҳуқуқига эга.

1.2. Иштирокчи ушбу шартномага мувофиқ суғурта мукофотини (такафул суғурта бадалини) тўлайди ва такафул суғурта бадалини қонун ҳужжатларига ҳамда такафул операторининг Такафул дарчаси фаолияти тўғрисидаги сиёсатига мувофиқ суғурта захирасини (такафул фондини) шакллантиришга йўналтиришга рози бўлади.

1.3. Такафул оператори Қонунчилик ва такофул операторининг Такафул дарчаси фаолияти тўғрисидаги сиёсатига мувофиқ такафул суғуртаси учун олинган бадаллар ҳисобидан суғурта захираларини (такофул фондини) шакллантиради. Такафул оператори такофул суғуртаси учун тўланган бадалнинг суғурта захираларидаги (такафул фонди) улушини иштирокчига ушбу шартнома муддатидан олдин тугатилган ёки муддати тугаган тақдирда, Такафул операторининг Такафул дарчаси фаолияти тўғрисидаги сиёсатига мувофиқ такафул суғуртаси бадалининг қайтариш миқдорини аниқлаш учун унинг ҳисобини юритади.

1.4. Иштирокчи ушбу шартномага мувофиқ ўз мажбуриятларини бажарган тақдирда, ушбу шартномага  ва такафул операторининг Такафул дарчаси фаолияти тўғрисидаги сиёсатига мувофиқ товон олиш ҳуқуқига эга бўлади.

1.5. Такафул оператори Такафул суғурта бадалининг маълум қисмини такафул операторининг Эксперт Кенгаши томонидан тасдиқланган коэффициентга мувофиқ такафул суғурта бадалидан ушлаб қолади. Ушбу шартноманинг ҳар бир томони исталган вақтда Такафул операторининг расмий веб-сайтида жойлаштирилган Экспертлар Кенгашининг Низоми билан танишиш ҳуқуқига эга.

1.6. Такафул оператори ушбу шартномада назарда тутилган ҳодиса (суғурта ҳодисаси) содир бўлганда, иштирокчига ёки иштирокчи  томонидан кўрсатилган суғурталанган транспорт воситасини сақлашда қонун ҳужжатлари ёки шартнома асосида манфаатдор бўлган (Бенефициарни) шахсга ушбу ҳодиса натижасида иштирокчининг суғурталанган транспорт воситасига (ТВ) етказилган зарарни, ушбу шартномада назарда тутилган тартибда ва шартларда (суғурта товонини тўланишини таъминлаш учун), шартномада  белгиланган миқдорда (суғурта суммаси) қопланишини таъминлайди.

Суғурталанган ТВ рўйхати ушбу шартноманинг ажралмас қисми бўлиб, 1.7-бандида кўрсатилади ёки 1-сонли иловада келтирилади. Ушбу шартнома Анкета-ариза ва 3 класс бўйича Суғурта Қоидаларининг (Шартларининг) Такафул операторининг Такафул дарчаси фаолияти бўйича сиёсатига зид бўлмаган қисмига асосланган ҳолда тузилган бўлиб, улар шартноманинг ажралмас қисми деб тан олинади. Иштирокчи мазкур ТВ таъминот сифатида  ______ -сонли Гаров шартномаси бўйича Гаровга қуювчи томонидан гаровга қўйилганлиги тўғрисида хабардор. Шу билан бирга, ушбу шартнома ва унинг шартлари асосида тақдим этиладиган Такафул операторининг Такафул дарчаси фаолияти тўғрисидаги сиёсатига зид бўлмаслиги керак. Ушбу талабга риоя қилинмаган тақдирда, ушбу шартнома такафул операторининг Такафул дарчаси фаолияти тўғрисидаги сиёсатига зид бўлган ҳолатлар юзага келган пайтдан бошлаб ҳақиқий эмас деб ҳисобланади.
1.7. Суғурта объекти: ТВ (агар ТВ сони бирдан ошиқ бўлса 1-сонли Иловада кўрсатилади):
	Марка, модель
	
	Давлат белгиси
	

	Русуми
	
	Кузов №
	

	Чиқарилган йили
	
	Двигатель №
	

	Ранги
	
	Тех.паспорт № ва санаси
	

	Ҳайдовчилар (Ф.И.О., 
№ ҳайд.гувоҳ. ва стажи)
	Мазкур ТВни бошқаришга қонуний ҳуқуқига эга бўлган барча ҳайдовчилар


1.8. Суғурта жойи (манзил): ___________________________________________________________________________ 
1.9. Наф олувчи ________________________________________.

1.10. ТВ нинг суғурта қиймати( ____________________ сўм. Суғурта пули ___________________ сўм.

(Наф олувчи ва Иштирокчи/Гаровга қуювчи орасида тузилган баҳолаш Акти асосида аниқланади).

1.11. Шартнома бўйича Суғурта мукофоти _____________________ сўмни ташкил этади ва Такафул операторининг ҳисоб рақамига ёки унинг суғурта агентига куйдагича тўланади: (вариант а) ёки б) танланади)

а) Суғурта мукофоти ушбу Шартномани томонлар имзолагандан сўнг, 5 (беш) банк куни ичида Иштирокчи томонидан тўланиши керак;

б) Суғурта мукофоти босқичма-босқич тўланади: I қисми –____________________ (25% дан кам булмаслиги керак) 20___й «___» ____________гача.,   II қисми –  _______________  20___й. «___»_________ гача. Суғурта мукофотини тўлаш муддати 15 (ўн беш) банк кунидан ўтказиб юборилган тақдирда, Такафул операторининг мажбуриятлари суғурта мукофотининг навбатдаги қисми Такафул оператирининг ҳисоб рақамига тушгунча, вақтинчалик тухтайди. 
1.12. Шартсиз франшиза суғурта пулидан ______ % ташкил килади.
1.13. Мазкур шартнома унинг тузилган кунидан бошлаб кучга киради агар Такафул оператори томонидан суғурта мукофоти (ёки уннинг келишилган қисми) Шартноманинг 1.11-бандида келишилган муддатда тўланганган бўлса, ёки суғурта мукофоти тўланганган куннинг санасидан бошлаб кучга киради агар суғурта мукофоти кечиктириб тўланса. Такафул операторни суғурта товонларини тўланиши таъминлаш бўйича мажбуриятлари суғурта мукофоти тўланган санасидан бошлаб ва Гаров шартномаси кучга киргандан сўнг кучга киради. Такафул оператори фақат Полисда кўрсатилган даврдаги содир бўлган суғурта ҳодисалар учун тўланган такафул суғурта бадалига мутаносиб равишда жавоб беради. 
1.14. Суғурта полиси - суғурта шартномаси тузилганлигини ва суғурта қоидаларининг шартларига кўра Такафул операторининг суғурта товонини тўлашни таъминлаш бўйича мажбуриятлари кучга кирганлигини тасдикловчи ҳужжат. Бу ҳужжат суғурта мукофоти ёки унинг биринчи қисми Такафул операторига тўлангандан кейин 3 (уч) кун ичида берилади.

1.15. Мазкур Шартнома унга барча томонлар қўл қуйишгандан бошлаб _____________________ ой амалда бўлади.
(- Ўз.Р ФК нинг 935-бандининг, 2-қисмига асосан шартнома тузилгандан сўнг аниқланиши мумкин. 
2. СУҒУРТА ҲОДИСАСИ

2.1. Қуйидагилар натижасида ТВ ва унга ўрнатилган қўшимча асбоб-ускуналар (Анкета-аризада қайд қилинган) шикастланганда ёки талофат кўрганида:  (керак булмаганни учирилсин, ёки «Х» белгиси билан чизилсин)

· йўл - транспорт ҳодисаси (ЙТҲ);

· ёнғин, портлаш;
· предметларнинг зарбаси
· табиий офатлар - ҳалокатли табиий ҳодисалар; 
· учинчи шахслар томонидан ТВга қасддан моддий зарар етказиш (ёқиб юбориш, бузиш ва ҳ.к.). Бу ҳаракатлар ваколатли органлар томонидан тасдиқланиши шарт.
2.2. ТВ ни ҳайдаб олиб қочиш, ўғирлаш, талончилик, босқинчилик натижасида ўғирланиши.
3. СУҒУРТА ҲОДИСАСИДАН ИСТИСНОЛАР
3.1. Ҳодисалар қуйидагилар туфайли келиб чиққан бўлса, суғурта ҳодисалари деб ҳисобланмайди: 

а) ТВ ҳамда унинг алоҳида детал ва узелларини табиий ейилиб, эскириши;

б) ишлаб чиқарувчи заводнинг ишлаб чиқаришдаги нуқсони;
в) йўлнинг қатнов қисмидаги нотекисликлар ёки унинг ёмон ҳолати, ўткир предметларни босиб ўтиш туфайли шиналарни шикастланиши, агар бу ТВни ҳалокати ёки шикастланишига олиб келмаса;
г) Иштирокчининг суғурталанган ТВни ўзгартириши ва/ёки мукаммаллаштириши билан боғлиқ бўлган харажатлари;
д) Иштирокчи ёки унинг ҳайдовчиси томонидан ўзининг ихтиёрида бўлган суғурталанган ТВда суғурта ҳодисаси келиб чиқишига қаратилган қасддан содир этилган ҳаракатлари (Иштирокчининг фуқаролик бурчини бажариши билан боғлиқ бўлган ёки иштирокчи ёки учинчи шахсларнинг ҳаёти, соғлиғи, ор - номуси ва қадр - қимматини ҳимоя қилишга қаратилган ҳаракатлари бундан мустасно);
е) Иштирокчи томонидан ижарага, лизингга олинган ёки ёлланган мулкка (иштирокчининг суғурталанган ТВдан ташқари), суғурталанган ТВ ичида бўлган ҳамда унга ортилаётган ёки ундан туширалаётган мулкка етказилган ҳар қандай зарар;
ж) тегишли тоифадаги ҳайдовчилик гувоҳномасига эга бўлмаган суғурта килдирувчи ёки унинг ҳайдовчиси томонидан суғурталанган ТВни бошқариш;
з) Иштирокчи ёки унинг ҳайдовчиси томонидан суғурталанган ТВдан ҳайдовчиликка ўргатиш ёки мусобақа ва синовларда қатнашиш мақсадида фойдаланиш;
и) агар суғурталанган ТВ ҳайдовчиси суғурта ҳодисаси жойидан яширинса ёки тиббий кўрикдан (экспертизадан) ўтишдан бош тортса; суғурталанган ТВ суғурта ҳодисаси жойидан яширинса, лекин кейинчалик аниқланган бўлса ҳам;
к) суғурталанган ТВда олиб кетилаётган йўловчилар сони/юкнинг оғирлиги суғурталанган ТВни ишлаб чиқарган завод томонидан ўрнатилган йўловчилар сони/юк оғирлигидан ортиқ бўлса;
л) Иштирокчи ёки унинг ҳайдовчиси суғурталанган ТВни спиртли ичимлик, наркотик ёки токсик моддалар таъсиридан маст бўлган ҳолатида бошқариши;
м) ёнғин хавфсизлиги қоидаларини, ёнғин жиҳатидан хавфли ҳамда портловчи предмет ва моддаларни сақлаш ва ташиш қоидаларини бузилиши;
н) суғурталанган ТВдан суғурта шартномасида белгиланган географик ҳудуддан ташқарида фойдаланиш;
о) йўл ҳаракати қоидаларини қўпол бузиш: темир йўлни кесиб ўтиш қоидаларини бузиш, светофорнинг қизил чироғига ўтиш ёки ўрнатилган йўналишга қарши ҳаракатланиш, чарчаган ёки касал ҳолатда ТВни бошкариш. Бу ҳолатларда Такафул оператори суғурта қопламасини тўланишини таъминламаслик ёки кисман тўланишини таъминлашликка ҳақлидир;
п) транспорт воситасини техник мақсадга хос бўлмаган мақсадларда ишлатиш ёки суғурта аризасида кўрсатилмаган мақсадлар, хусусан, бундай транспорт воситаларида ва Такафул операторининг билимисиз, портловчи ва ёнғин жиҳатидан хавфли материаллар ва объектларни ташиш учун махсус жиҳозланмаган ТВ дан фойдаланиш; 

р) транспорт воситасининг рўйхатга олиш белгилари, автомобил калитларини ўғирлаш ёки йўқотиш;

с) техник жиҳатдан нотўғри транспорт воситасидан фойдаланиш (агар фойдаланиш йўл ҳаракати қоидалари билан тақиқланган бўлса); 

т) Иштирокчи ёки унинг вакиллари томонидан транспорт воситасини ишлатишнинг белгиланган қоидаларини бузиш. 

3.2. Такафул оператори юзага келган, келиб чиққан ёки боғлиқ бўлган бевосита ёки билвосита юзага келган ҳар қандай ҳолат, зарар ёки зарар бўйича мажбуриятларга эга бўлмайди: 

- ядровий портлаш, радиация ёки радиоактив ифлосланиш таъсири; 

- ҳарбий ҳаракатлар; 

- фуқаролар уруши, терроризм актлари, ҳар қандай халқ тартибсизликлари, оммавий тартибсизликлар ёки иш ташлашлар; 

- давлат органларининг фармойиши билан суғурталанган мулкни мусодара қилиш, ҳибсга олиш ёки йўқ қилиш. 
3.3. Суғурта ҳодисаси туфайли иштирокчининг келиб чиқиши мумкин бўлган билвосита ва бошқа харажатларига (жарима, ижарада бўлган ТВ учун ижара ҳақи, таъмирлаш вақтида меҳмонхонада туриши, хизмат сафари ҳақлари, даромаднинг йўқотилиши, бекор туриб қолиш, кафолатланган муддатнинг ўтиши билан боғлиқ бўлган моддий зарарлар, маънавий зарар, бозорбоп қиймати пасайиши ва бошқалар) нисбатан Такафул оператори мажбуриятини бажармайди.
3.4. Такафул оператори қуйидаги ҳолатларда қисман ёки тўла суғурта товонни тўлашдан бош тортиши мумкин, агар ҳайдовчи, иштирокчи ёки наф олувчи:

а) ТВни тўхташ ёки тўхтаб туриш вақтида уни эшикларини қулфламай ёки ойналарни беркитмай қолдирса;

б) ТВни калитларини учинчи шахслар эгалик қилиши осон бўлган жойга қўйса, ёки калитларни йўқотганда Такафул операторига 3 кун ичида ёзма равишда хабар бермаган бўлса;

в) ТВни ҳайдаб қочиш ҳолатларида тегишли қўриқлаш тизимини ўчириб қўйган ёки ўрнатмаган бўлса.

Товонни қисман тўламаслик миқдори Такафул оператори томонидан белгиланади.

3.5. Шартнома бўйича суғурта товонини талаб қилиш ҳуқуқи қуйидаги ҳолатларда қаноатлантирилмайди: 


а) агар зарарни қоплаш талаби алдаш мақсадида амалга оширилса;

б) талабни амалга ошириш учун қалбаки маълумотлар тақдим этилса;


в) шартномада белгиланган муддат ва услубда суғурта ҳодиса тўғрисида хабар берилмаса ёки тегишли ҳужжатлар тақдим этилмаса.

4. СУҒУРТА ҲОДИСАСИ СОДИР ЭТИЛГАНДА ТОМОНЛАРНИНГ МАЖБУРИЯТЛАРИ
4.1. Такафул операторига суғурта товони тўлаш талабини қўйишга асос бўладиган ҳар қандай зарар ёки шикастланиш содир бўлганда, Иштирокчи (Наф олувчи) қуйидагиларни бажариши керак:: 

4.1.1. Зудлик билан содир бўлган ҳодиса тўғрисида ваколатли органларга (ЙҲХ, ИИБ, Ёнғинга Қарши Хизмат, Фавқулодда Вазиятлар Вазирлиги ва ҳ.к.)   хабар бериш ва тегишли протокол ёки маъмурий Акт тузиш лозим;

Эслатма: Йўл Ҳаракати Хавфсизлиги органларига мурожаат этишни иложиси бўлмаса, ҳодиса қатнашчилари ёки гувоҳларидан уларнинг Ф.И.О. ва яшаш манзили кўпсатилган холда  ёзма равишда ахборот олишга йўл қўйилади.

4.1.2. Бу ҳодиса ҳақида 48 соат ичида Такафул операторини хабардор қилиши ва 5 (беш) кун ичида зарар келтирилган ҳолат ва сабаблар кўрсатилган ёзма аризани Такафул операторига йўллаши;

4.1.3. Такафул оператори томонидан суғурта тўловини тўланишини таъминлаш ёки суғурта тўловини амалга оширишни рад этиш тўғрисида қарор қабул қилинишидан олдин, зарар кўрган мол-мулкни суғурта ҳодисаси юз берганидан кейин пайдо бўлган шаклда сақлаб қолиш. Иштирокчи мол-мулкни фақат Такафул операторининг ёзма розилиги билан белгиланган вақтгача тиклаш ёки йўқ қилиш ҳуқуқига эга;

4.1.4. Иштирокчи учун мавжуд бўлган даражада, Такафул операторининг зарарланган мулкни текширишда иштирокини таъминлаш, зарарни визуал баҳолаш имконини берувчи фото (видео) материаллар билан таъминлаш; 4.1.5. Такафул операторига суғурта ҳодисасининг сабаблари ва оқибатлари, етказилган зарарнинг табиати ва миқдори тўғрисида ҳукм қилиш имконини берувчи барча мавжуд ахборот ва ҳужжатларни тақдим этиш; 

4.1.6. Суғурта ҳодисаси содир бўлганлигини, шунингдек, уларга етказилган зарарни, шу жумладан экспертиза ўтказиш учун тўловни, экспертларни воқеа жойига олиб боришни, мутахассисларни жалб қилиш ва маслаҳат бериш, зарур ҳужжатларни тўплаш ва ҳ. к.;

4.1.7.  Такафул операторига суғурта товони тўлаш талабини кўйишда Иштирокчи 60 (олтмиш) кун ичида Суғурта полиси (асли нусха) билан қуйидаги ҳужжатларни тақдим этади: 

4.1.7.1. ТВга зарар етказилганда, ёки нобуд бўлганда:

а) суғурта ҳодисасига таалуқли бўлган ваколатли давлат органлари томонидан берилган хулоса ва маълумотлар, айнан:

- Йўл Ҳаракати Хавфсизлиги органларидан йўл транспорт ҳодисасига тегишли чизма, баённома, қарор;

- Суд органларидан тегишли қарорлар;

- Ёнғинга Қарши Хизмат органларидан ёнғинга тааллуқли акт, экспертиза, хулоса;

- Гидрометбюро органларидан шу ҳудудда табиий офатлар ҳаракатини тасдиқловчи маълумотнома;

б) Суд-тиббий экспертизасидан Иштирокчини (ТВ ҳайдовчисини) қонида алкогол ва наркотик моддалари йўқлиги тўғрисида маълумотноманинг нусхаси;

в) ТВнинг техник паспорти ёки рўйхатга олинганлиги тўғрисида маълумотнома нусхаси;

г) ҳайдовчилик гувоҳноманинг нусхаси;

д) юк божхона декларациясининг нусхаси, агар ТВ Ўзбекистон Республикаси ҳудудига қайта олиб чиқиб кетиш мажбурияти остида олиб кирилса; 

е) транспорт воситасини эгаси номидан эгалик қилиш, ундан фойдаланиш ёки тасарруф этиш ҳуқуқи учун йўл варақаси, ишончнома, ижара шартномаси ёки бошқа ҳужжатнинг нусхаси; 

ж) Такафул операторига шикастланган транспорт воситасини текшириш, таъмирлаш ишлари бошлангунга қадар транспорт воситасининг барча зарарланган қисмларини суратга олиш ёки видео олиш учун тақдим этиш; 

з) етказилган зарар миқдорини тасдиқловчи ҳужжатлар (Дефект Акти ва таъмирлаш ишларини бажариш учун СТО патентининг нусхаси ёки лицензияланган баҳоловчи ёки давлат эксперт ташкилоти томонидан тузилган зарар тўғрисидаги Ҳисобот (эскиришни ҳисобга олинган ҳолда). 

4.1.7.2. ТВ ва унинг агрегатлари, қисмлари ўғирланганда, ёки Шартноманинг 3.2. бандида кўрсатилаган ҳодисалар натижасида нобуд бўлганда;

а) Ички Ишлар тергов органларидан тегишли маълумотноманинг нусхаси;

б) ТВнинг техник паспорти ёки рўйхатга олинганлиги тўғрисида маълумотнома нусхаси (агар суғурталанган ТВсидан ўғирланган бўлмаса);

в) ҳайдовчилик гувоҳноманинг нусхаси (агар суғурталанган ТВсидан ўғирланган бўлмаса);

г) юк божхона декларациясининг нусхаси, агар ТВ Ўзбекистон Республикаси ҳудудига қайта олиб чиқиб кетиш мажбурияти остида олиб кирилса 

д) ТВни қонуний ишлатилишини тасдиқловчи путёвка, ишончнома ёки ижара шартноманинг нусхаси.

Суғурта товонни талаб этиш аризасида қуйидагилар белгиланиши шарт: 

· ТВнинг ҳайдовчисини фамилияси, исми, отасининг исми; 

- суғурта воқеаси содир бўлган сана вақт ва аниқ жойи; 

- суғурта воқеаси натижасида шикастланган ТВнинг тафсилоти (русуми, давлат белгиси, двигатель ва кузов белги рақамлари), ташқи кўринишдаги ТВнинг шикастланган жойлари ва заранинг тавсифи; 

- ЙТҲнинг бошқа қатнашчиларининг фамияси, исми ва яшаш жойлари (агар Шартноманинг 2.1. бандидаги ҳодиса содир бўлса); 

- ЙТҲсида айбдор бўлган шахснинг фамияси, исми ва яшаш жойлари (агар Шартноманинг 2.1. бандидаги ҳодиса содир бўлса); 

- ҳодиса бўйича жиноий иш қўзғатигани ёки қўзғатилмагани тўғрисида ахборот (агар Шартноманинг 2.2. бандидаги ҳодиса содир бўлса).
4.1.8. Унинг харажатлари туфайли Такафул операторининг талаб қилиши мумкин бўлган зарар, ҳалокат ёки зарарнинг сабаби ва миқдори бўйича барча тафсилотлар ва далилларни тақдим этиш;
4.1.9. учинчи шахслардан олинган зарарни қоплаш миқдорини тасдиқловчи ҳужжатларни тақдим этиш. 

4.2. Ҳодиса бўйича барча тегишли ҳужжатлар тақдим этилгандан сўнг Такафул оператори: 

4.2.1. Суғурта товонни ҳисоблайди; 

4.2.1. Такафул оператори мазкур Шартномада белгиланган тартиб ва муддатда суғурта товонни тўлаб берилишини таъминлайди. 
5. СУҒУРТА ТОВОННИ ТЎЛАНИШИНИ ТАЪМИНЛАШ ЁКИ РАД ЭТИШ ТАРТИБИ
5.1. Суғурта товони эскириш ҳисоби билан ҳақиқий зарар миқдорида, лекин суғурта пулидан ошмаган холда тўланади.

5.2. Суғурта товони қуйидагича тўланади:
5.2.1. ТВнинг тўла нобуд бўлиши ёки ўғирланишида:
а) суғурта пули миқдорида Шартноманинг 7.3 - 7.5. бандларини ҳисобга олган холда;

б) ҳақиқий қиймати суғурта товонга тенг бўлган бошқа ТВнинг тақдим этилиши билан. 
5.2.2.  ТВсига шикаст етганда:

а) техник хизмат кўрсатиш устахонасининг (СТО) тиклаш таъмир учун тузилган наряд – заказ / калькуляция асосида эскириш ва Шартноманинг 5.3.-5.5. бандларини ҳисобга олган холда.;

б) баҳолашга лицензияси бор махсус ташкилотнинг калькуляцияси асосида Шартноманинг 7.3.-7.5. бандларини ҳисобга олган холда. Калькуляция шу ҳудудда амалда бўлган таъмир ишларнинг ва автомобиль қисмларнинг ўрта бозор нархлар асосида эскиришни ҳисобга олган ҳолда тузилади. Баҳолашга кетган харажатларни Иштирокчи қоплайди.
5.3. Агар мазкур шартнома тузилиш кунига суғурта пули ТВнинг суғурта қийматидан камроқ бўлса, унда суғурта товони мутаносиб равишда тўланади. Агар суғурта шартномасида кўрсатилган ТВнинг суғурта пули суғурта қийматидан ортиқ бўлса, шартнома суғурта пулининг суғурта қийматидан ортиқ бўлган қисмида ўз-ўзидан ҳақиқий бўлмайди. ЎР ФКнинг 935 бандига асосан суғурта пули суғурта қийматига мутаносиблиги Такафул оператори томонидан суғурта ҳодисаси содир бўлганда аниқланиши мумкин.

5.4. Агар зарар миқдори шартномада кўрсатилган шартсиз франшизадан ошмаса, унда Такафул оператори товонларни тўланишини таъминлашдан озод этилади, агар зарар миқдори шартномада кўрсатилган шартсиз франшизадан ошиқ бўлса, унда Такафул оператори товонларни франшизани айриб тўланишини таъминлайди.

5.5. Агар зарар учинчи шахслар томонидан Иштирокчига қисман қопланган бўлса, бу ҳолда Такафул оператори қопланган суммани ҳисобга олган ҳолда суғурта товонни тўланишини таъминлайди.

5.6. Такафул оператори томонидан Иштирокчига тўланишини таъминланган ҳар бир тўлов мазкур шартноманинг тегишли суғурта пулини камайтиради, агар Иштирокчи томонидан суғурта пулини тиклаш учун қўшимча такафул суғурта бадали тўланмаса.
5.7. Етказилган зарар қуйидаги ҳолатларда қопланмайди:

5.7.1. Иштирокчи Такафул операторига суғурталанган ТВси, қалтисликлар, суғурта ҳодисаси ва унинг сабаблари тўғрисида олдиндан сохта маълумотлар берган бўлса;

5.7.2. Иштирокчи суғурта ҳодисасидан эҳтимол тутилган зарарни камайтириш учун  оқилона  ва   мумкин  бўлган  чорарларни кўрмаса;

5.7.3. Иштирокчи Такафул операторига суғурта ҳодисани ўрганиб чиқишда ва зарарларнинг миқдорини аниқлашда тўсқинлик қилса;

5.7.4. Мазкур шартномада белгиланган тартиб ва муддатларда Такафул операторига суғурта ҳодисаси содир этилганлиги тўғрисида хабар берилмаса ва ҳодисани кўриб чиқиш учун тегишли ҳужжатларни тақдим этилмаса;

5.7.5. Агар  Иштирокчи (Наф  олувчи) Такафул фонди ҳисобидан қопланган  зарар  учун  жавобгар  шахсга  нисбатан  ўзининг талаб қилиш ҳуқуқидан воз кечса ёки бу ҳуқуқни амалга ошириш Иштирокчининг (Наф олувчининг) айби билан мумкин бўлмаган бўлса, Такафул оператори  суғурта товонини  тўлиқ ёки  унинг  тегишли  қисмини тўланишини таъминлашдан озод қилинади ва Такафул фонди ҳисобидан озод қилинади ва товоннинг ортиқча тўланган суммасини қайтаришни талаб қилишга ҳақлидир;

5.7.6. Суғурта ҳодисаси Иштирокчининг ёки унинг ҳайдовчисининг қўпол эҳтиётсизлиги оқибатида юзага келганда (Йўл Ҳаракати Қоидаларининг темирйўл переездларидан ўтиш қоидаларини бузиш, светофорнинг қизил чироғига ўтиш, қарама қарши йўналишда ҳаракатланиш, ТВсини чарчаган ёки касал ҳолатда бошқариш). Бу ҳолатларда Такафул оператори суғурта товонни тўлашдан бош тортиши ёки товоннинг миқдорини камайтиришга ҳақлидир; 

5.7.7. Ўзбекистон Республикасининг қонунчилиги ва Қоидаларда назарда тутилган бошқа ҳолатларда.

5.8. Шартнома шартларига, ҳамда Ўзбекистон Республикасининг қонунчилик ҳужжатларига риоя қилмаслик, Иштирокчига суғурта тўловини тўланишини рад қилинишига олиб келади. Такафул операторини Иштирокчига суғурта тўловини тўлашдан озод қилиниши, бир вақтнинг ўзида Такафул операторини Наф олувчига ҳам суғурта тўловини тўлашдан озод қилади. Ушбу ҳолларда, Ўзбекистон Республикасининг қонун ҳужжатларида кўзда тутилган тартибда жабрланганга келтирилган зиённи тўлиқ қоплаш жавобгарлиги бевосита ушбу зиённи келтирган зиммасида бўлади.
5.9. Ҳодисанинг сабаблари ва ҳолатларини кўрсатувчи ҳамда зарарнинг миқдорини аниқловчи ҳужжатларни олгандан сўнг Такафул оператори суғурта ҳодисасини тан олиш ҳақида 15 (ўн беш) банк кун ичида қарор чиқаради. Такафул оператори суғурта ҳодисасини тан олса, суғурта товонини миқдорини белгилайди ва тегишли суғурта ҳодисаси тўғрисидаги Актни Иштирокчига тақдим этади. Суғурта ҳодисаси тўғрисидаги Актга барча томонлар қўл қўйгандан сўнг 10 (ўн) банк куни ичида суғурта товонини тўланишини таъминлайди. 

5.10. Такафул операторининг суғурта товонини ёки суғурта пулини тўланиши таъминланишини рад этиш тўғрисидаги қарори Иштирокчига (наф  олувчига) улар суғурта товонини ёки суғурта пулини тўлашни сўраб мурожаат этганларидан кейин  ўн беш кундан кечиктирмай хабар қилиниши ва рад этиш сабабларининг асослантирилган далил-исботларини ўз ичига олган бўлиши лозим.
5.11. Агар ЙТҲ бўйича ҳайдовчилар томонидан ички ишлар органи ходимларининг иштирокисиз хабарнома тузиш орқали тартиб қўлланилса, бунда суғурта товонини тўлаш тўғрисида қарор қабул қилинган тақдирда, жабрланувчининг Такафул оператори суғурта товонини тўғридан-тўғри тўлайди. Шунингдек, суғурта ҳодисаси тўғридан-тўғри ҳал этилса, айбдор тарафнинг Такафул оператори жабланувчининг Такафул операторига жабланувчига суғурта товонини тўлаш билан боғлиқ барча харажатларни қоплаб беради.

6. ШАРТНОМАНИ МУДДАТИДАН ИЛГАРИ ТЎХТАТИШ
6.1.Шартнома қуйидаги ҳолатларда тугатилади:

6.1.1. Унинг муддати тугаганда;

6.1.2. Ўзбекистон Республикасининг қонунчилиги асосида Такафул оператори ёки Иштирокчи тугатилса;

6.1.3. Суд томонидан Шартномани бекор қилиш тўғрисида қарор қабул қилинса;

6.1.4. Такафул оператори томонидан суғурта товони тўлиқ суғурта пули миқдорида тўланиши таъминланса;

6.1.5. Шартнома бўйича навбатдаги суғурта бадали 30 кун ичида тўланмаса, бунда олдин тўланган суғурта бадаллари Такафул операторининг Такафул дарчаси фаолияти бўйича сиёсатига мувофиқ қайтарилади;

6.1.6. Ўзбекистон Республикасининг қонунчилигида белгиланган бошқа ҳолатларда.

6.2. Такафул Суғурта  шартномаси,  агар  у  кучга  кирганидан  кейин  суғурта ҳодисаси юз бериши эҳтимоли йўқолган ва суғурта хавфининг мавжуд  бўлиши суғурта  ҳодисасидан  бошқа  ҳолатлар  бўйича  тугаган  бўлса,  тузилган шартнома муддати келишидан олдин бекор бўлади. Бу ҳолатда ва шартнома томонларнинг ўзаро келишуви асосида тўхтатилса, Такафул оператори Такафул фонди ҳисобидан Иштирокчига суғурта мукофотни Такафул операторининг Такафул дарчаси фаолияти бўйича сиёсатига мувофиқ қайтаради.

6.3. Ушбу шартнома муддатидан олдин бекор қилинган ёки муддати тугаган тақдирда Такафул суғурта бадалини қайтариш миқдори қуйидаги тартибда ҳисобланади:

- Такафул фондининг ортиқча маблағларидаги Иштирокчининг улуши такафул фондидаги Иштирокчининг улушига мутаносиб равишда белгиланади;

- Такафул фондидаги Иштирокчининг улуши такафул суғурта бадалини тўлаш кунидаги такафул фондидаги такафул суғурта бадалининг (суғурта мукофотлари) улушини аниқлаш йўли билан аниқланади. Агар такафул суғурта бадалини тўлаш вақтида Такафул фонди ҳажми кўрсаткичи нолга тенг бўлса ёки манфий (минус) натижага эга бўлса, у ҳолда Иштирокчининг Такафул фондидаги улуши нолга тенг деб ҳисобланади;

- келгусида Такафул фондидаги Иштирокчининг улуши Такафул операторининг бошқа мижозларидан тушган тушумга ва Такафул фонди ҳисобиданқилинган суғурта тўловларига мувофиқ мутаносиб равишда ўзгаради;

- Агар бирон бир узоқ муддатли техник захирада ушбу шартнома бўйича олинган такафул суғурта бадалининг қолдиғи бўлса, ушбу қолдиқ такафул суғурта бадалининг қайтарилган улуши суммасидан ушлаб қолинади ва Иштирокчининг ушбу техник захирадаги улуши нолга етгандан сўнг, ушбу улуш Иштирокчига қайтарилади.

Шартноманинг ушбу бандига мувофиқ ҳисобланган такафул суғурта бадалини қайтариш суммаси Иштирокчига ушбу шартнома муддати ўтган календар йили тугаганидан кейин 3 ой ичида тўланади.
6.4.  Агар Такафул суғурта шартномаси имзолангандан сўнг 30 кун ичида такафул суғурта бадали тўланмаса, шартнома кучга кирмаган бўлиб, бекор қилиниши мумкин.
6.5. Такафул суғурта бадали шартномада белгиланган муддатларда тўла ёки қисман тўланмаслиги “шартномани жиддий бўзилиши” ҳисобланади ва ЎзР “Хўжалик субъектларининг шартнома-ҳуқуқий базаси тўғрисида” Қонуннинг 15-бандига асосан Такафул оператори томонидан шартномани бекор қилишга олиб келади

7. РЕГРЕСС ҲУҚУҚИ
7.1. Агар суғурта ҳодисаси учинчи шахслар айби билан содир этилган бўлса ва уларга нисбатан Иштирокчининг талаб ҳуқуқи бўлса, унда суғурта товонини тўланишини таъминлаб берган Такафул оператори, Такофул фонди ҳисобидан қоплаб берган зарар миқдорида талаб қилиш ҳуқуқига эга бўлади. Суғурта товонини олган Иштирокчи ўзидан Такафул операторига ўтган суғурта ҳодисаси учун жавобгар шахсдан талаб қилиш ҳуқуқини амалга ошириш учун зарур бўлган барча ҳужжатларни Такафул операторига бериши ҳамда талаб қилиш ҳуқуқини амалга ошириши учун барча чораларни кўриши керак.

7.2. Иштирокчи Такафул операторига етказилган зарар учун жавобгар шахсга, суғурта тўлови суммасидан ортиқ миқдорда талаб қилиш ҳуқуқини беришга, шунингдек, ушбу шахсга нисбатан бошқа талабларни беришга ҳақлидир.

8. ФОРС – МАЖОР

8.1. Форс - мажор ҳолатида томонлар суғурта шартномаси бўйича ўзларига олган мажбуриятларини қисман ёки тўлиқ бажармаганликлари учун жавобгар бўлмайдилар.

8.2. Суғурта шартномасини бажарилишига бевосита таъсир этган фавқулодда, олдини олиб бўлмайдиган ва ушбу шароитда кўзда тутилмаган табиат ҳодисалари (зилзила, ер ости қаватларининг силжиши, бўронлар, қурғоқчилик ва суғурта шартномасида кўзда тутилмаган бошқа табиий офатлар) ёки ижтимоий-иқтисодий ҳолатлар (ҳарбий ҳаракатлар, иш ташлашлар, давлатлараро ва давлат идораларининг чекловчи ва тақиқловчи чоралари, шунингдек хукумат қарорлари ва ҳоказолар) форс-мажор ҳолатига киради.
8.3. Форс - мажор ҳолатлари бошланганда ва тугаганда бу ҳақида томонлар бир-бирларини ёзма равишда хабардор қиладилар. Агар форс - мажор ҳолатлари бошланса, томонларнинг мажбуриятларини бажариш муддати форс-мажор давом этган муддатгача узайтирилади.  Форс - мажор ҳолатлари таъсири тегишли ваколатли органлар ҳужжатлари билан тасдиқланади.
9. НИЗОЛАРНИ КЎРИБ ЧИҚИШ ТАРТИБИ
9.1. Суғурта шартномасидан келиб чиқадиган барча низо ва келишмовчиликлар музокаралар
йўли билан ҳал қилинади. Келишувга эришилмаган ҳолда эса, низо ва келишмовчиликлар Ўзбекистон
Республикасининг қонунчилигида кўзда тутилган тартибда ҳал этилади.
10. БОШҚА ШАРТЛАР
10.1. Томонларнинг мазкур Шартномада баён қилинмаган ўзаро муносабатлари Ер усти транспорт воситаларини суғурталаш бўйича Қоидаларининг (Шартларининг) Такафул операторининг Такафул дарчаси фаолияти тўғрисидаги сиёсатига зид бўлмаган қисми билан ва Ўзбекистон Республикасининг қонунчилигига мувофиқ тартибга солинади. Агар мазкур Шартнома ва Қоидалар орасида низолар чиқса, унда Шартноманинг шартлари устун деб ҳисобланади.

10.2. Мазкур Шартномага ўзгартириш ва қўшимчалар барча шартнома қатнашчиларининг розилиги билан ёзма равишда киритилиши мумкин.

10.3. Иштирокчи “Ер усти транспорт воситаларини суғурталаш бўйича Қоидаларни (Шартларни)” олди.

11. ТОМОНЛАРНИНГ  ЮРИДИК МАНЗИЛЛАРИ, БАНК РЕКВИЗИТЛАРИ ВА ИМЗОЛАРИ:
Такафул оператори:





Иштирокчи:

	«TEMIRYO’L-SUG’URTA» АЖ
________________________ филиали 

Манзил:

р/с  20214000204188772016 
в - ТОШКЕНТ Ш., "ИПАК ЙУЛИ" АИТ БАНКИНИНГ МИРЗО УЛУГБЕК ФИЛИАЛИ: МФО: 00421

 ИНН:  203996028 , 

Тел. 207-19-01, Авария комиссари 207-19-05
	Манзил:

х/с 
Банк                            МФО:             , ИНН:

Тел: 

	Директор                       
	

	_________________________

имзо          м.ў.
	_________________________

имзо          м.ў.

	Наф олувчи:
Манзил:

 х/с 

Банк                                   МФО:              , ИНН:                            Тел.
	Гаровга куювчи:

 

	_________________________

имзо          м.ў.
	


«___» _____ 20___й. LV-1-uz-TAK № _____ - сонли 
Такафул суғурта Шартномасига 1-сонли Илова 

Такафул суғурта қилиш буйича Ер усти транспорт воситаларини  Рўйхати
	ТРАНСПОРТ  ВОСИТАЛАРИ (ТВ)

	№
	Марка ва Модель


	Давлат белгиси


	Чикарилган йили

	Ранги, кузов № (шасси №)


	Двигатель №


	Тех. Паспорт № ва санаси


	ТВ хакикий киймати


	Суғурта пули


	Суғурта мукофоти


	Хайдовчилар, 

Хайд.гувохнома №,  хайдовчилик стажи 

	8
	
	
	
	
	
	
	
	
	
	
	

	9


	
	
	
	
	
	
	
	
	
	
	

	
	Ж А Ъ М И:


	
	
	
	
	


ТВ турар жойи _______________________________________________________________________________________________________________
Такафул оператори:





Иштирокчи:
____________________




__________________

«___» _____ 20___й. LV-1-uz-TAK № _____ - сонли 

Такафул суғурта Шартномасига 2-сонли Илова 

ПОЛИС
Гаровга қуйилаётган ер усти транспорт воситаларини Такафул суғурта қилиш  

«___»_______________20 ___г.

Такафул оператори «TEMIRYO’L–SUG’URTA» акциядорлик жамияти 20__йил «____» _____________ даги LV-1-uz-TAK № ________________ -сонли Шартномага асосан ______________________ нинг  гаровга қуйилаётган ер усти транспорт воситасига (ТВ) суғурта химоясини тақдим этади:

Маркаси ________________ , чиқарилган йили ______ й., Давлат белгиси  ___________, кузов №  __________________, двигатель № ___________________, Ранги ____________, 

Русуми __________, техпаспорт № ва санаси ____________________. (1-сонли Иловада кўрсатилади, агар ТВ сони биттадан ошиқ бўлса). 
	Суғурта ҳодисаси 


	· йўл - транспорт ҳодисаси (ЙТХ);

· ёнғин, портлаш;
· предметларнинг зарбаси
· табиий офатлар - ҳалокатли табиий ҳодисалар; 

· учинчи шахсларнинг ноқонуний ҳаракатлари
· ҳайдаб олиб қочиш;ўғирлаш;талончилик;босқинчилик


	ТВ нинг эгаси
	

	Наф олуви
	

	Хайдовчи(лар)
	Мазкур ТВни хайдашга қонуний хуқуқга эга бўлган барча хайдовчилар

	Суғурталаш худуди
	Ўзбекистон Республикаси

	Франшиза (шартсиз)
	суғурта пулидан _____ %   

	ТВ нинг суғурта қиймати
	

	Суғурта пули
	

	Суғурта мукофоти
	

	Суғурта даври
	"___" _____________ 20___ йилнинг  00-00 соатидан

"___" _____________ 20___ йилнинг  24-00 соатигача     


	Такафул оператори «TEMIRYO’L-SUG’URTA» АЖ нинг "___" _______ 20__ йилдаги LV-1-uz-TAK №____________ - сонли Шартнома буйича мажбуриятлари 20__й. «___»__________ дан  кучга киради ва  20___й. «___»__________ гача амал қилади.

	Такафул оператори «TEMIRYO’L-SUG’URTA» АЖ

номидан ____________________

вилояти филиали Директори 

                                                                   __________________         ________________
                                                                             Имзо, м.у.                             Ф.И.О.

